
Bayangkan kalau seorang 

wanita Somali beragama Islam 

yang berpakaian tradisi datang 

ke kebaktian kamu menunggu 

peluang untuk datang ke 

depan untuk menyerahkan 

hidupnya kepada Kristus.  

Apakah yang akan kamu buat?  

 

Inilah perkara yang telah 

terjadi di sebuah gereja di 

Nairobi pada permulaan bulan 

Ramadhan tahun lalu.  

Sememangnya ramai jemaat 

gereja yang terkejut melihat 

pakaian Muslimnya dan 

mungkin terlintas di fikiran 

mereka:  “Adakah ini seorang 

pengganas yang menyusup 

gereja kita?  Apa yang harus 

kita buat kalau dia buat 

masalah dalam gereja kita?  

Bagaimana kalau….?”  

Sebaliknya wanita itu tampil ke 

depan untuk menyatakan 

kepercayaannya dalam 

Kristus.  Dia kemudian 

memberitahu orang-orang 

percaya:  “Saya telah lama 

menanti peluang untuk 

menjadi seorang Kristian.  

Saya tidak kisah walaupun 

bulan ini bulan Ramadhan.  

Saya mau terima Yesus 

sekarang juga.”  Sementara 

menyatakan sukacitanya 

kepada seorang Kristian 

kemudiannya, dia mengangkat 

kedua belah tangannya tinggi-

tinggi sambil memaklumkan:  

“Saya bebas.  Saya seorang 

yang bebas!”  Orang-orang 

Kristian tempatan juga 

membantunya bertemu 

dengan beberapa orang wanita 

Somali lain yang juga telah 

terima Kristus ke dalam hidup 

mereka, dan dia amat terkejut 

melihat bahawa terdapat orang 

Somali selain dia yang ingin 

terima Kristus.  

 

Baru-baru ini wanita Somali ini 

didiagnosis dengan 

ketumbuhan di dalam 

rahimnya.  Dia sedang melalui 

rawatan untuk perkara itu.  

Apabila dia dapat tahu tentang 

perkara itu dia telah berkata 

kepada seorang rakannya 

yang beragama Kristian: “Saya 

gembira sebab kau beritahu 

saya dari awal lagi yang 

mengikut Kristus itu tidak akan 

melenyapkan semua masalah 

saya.”  Dia berada di dalam 

komuniti Kristian dengan 

seorang pastor Somali.  Terus 

berdoalah bagi dia sementara 

dia meneruskan 

pengembaraan imannya.  Dia 

masih mengalami masalah 

kesihatan. 

